
Diɲyɛ tasìige e, Kile à 
nìɲyiŋi ná ɲìŋke dá.



Ɲìŋke yyaha baa woge
niŋgage ku mpyi. Lùbwɔhɔ
ná numpini mpyi ku cyeyi
puni i. *Kile Munaani sí
mpyi na mpéele kuru
lùbwɔhe nìɲyiŋi na.



Ka Kile si jwo: «Bɛ̀ɛnmpe pu fworo» ka bɛ̀ɛnmpe si
fworo. Maa bɛ̀ɛnmpe mɛge le canŋke, maa numpini

mɛge le numpilage. Ka numpilage si wwɔ̀, ka ɲyɛ̀ge si
múgo, ka kuru si mpyi canɲcyiige. 



Ɲyɛ ka Kile si núr'a jwo: «Lwɔhe ku táa, laaga ku pyi ku
shwɔhɔl'e.» Ka Kile si kuru laage mɛge le nìɲyiŋi. Ka
numpilage si wwɔ̀, ka ɲyɛ̀ge si múgo, ka kuru si mpyi

canzhɔnwoge. 



Ɲyɛ ka Kile si núr'a jwo: «Nìɲyiŋi ɲwɔhɔ lwɔhe ku bínni
cyaga niŋkin i, cyage sanŋke ku pyi tawaga.» Ka lire si

mpyi li jwuŋkanni na. Ka u u tawage mɛge le ɲìŋke, 
lwɔh'à bínni cyage ŋkemu i ke, maa kuru mɛge le 

suumpe lwɔhe. Maa lire ɲya l'à ɲwɔ. 



Ɲyɛ ka Kile si jwo na yaayi shiŋi puni yi fyîn ɲìŋke na, 
sùmaŋi ná cire, yi i yasɛrɛ pyi yi tàanna ná yi shiŋi i. Ka

lire si mpyi li jwuŋkanni na.
Ka numpilage si wwɔ̀, ka
ɲyɛ̀ge si múgo, ka kuru
si mpyi canntanrawoge. 



Ka Kile si bɛ̀ɛnmɛ yaaya nimbwoyo shuunni yaa. Maa yi
puni nimbwɔhe yaha canŋke ɲùŋɔ na, maa
nimbileni yaha numpilage ɲùŋɔ na.
Maa wɔrigii mú yaa. Ka numpilage
si wwɔ̀, ka ɲyɛ̀ge si múgo, ka kuru
si mpyi cansicyɛre woge. 



Ɲyɛ ka Kile si núr'a jwo: «Ɲyii
yaayi yi ɲyaha teetee lwɔhe e, 
saɲcyɛɛnre mú ti yîri t'a
mpéele ɲjaampe e.» Ka 
numpilage si wwɔ̀, ka
ɲyɛ̀ge si múgo, ka kuru si
mpyi canŋkaŋkuro woge. 



Ɲyɛ ka Kile si núr'a jwo ɲìŋke ku ɲî ɲyii yaayi shiŋi puni
na, mu à jwo yatɔɔre, ɲìŋke yafiliyi, ná sige yaare, yi

puni ná yi shiŋi. Ka lire si mpyi li jwuŋkanni na.



Cyire puni ɲwɔhɔ na, Kile à jwo: «Ɲyɛ numɛ, wuu
sùpyaŋi yaa wuye fiige, u u mpyi wuu málwɔrɔ. Bà u si
mpyi si mpyi fyaabii puni ɲùŋɔ na, si mpyi saɲcyɛɛnre
ɲùŋɔ na, si mpyi yatɔɔre ɲùŋɔ na, si mpyi ɲìŋke ná ku
ɲùŋɔ yafiliyi puni ɲùŋɔ na mɛ.» 
Ka Kile si li ɲya na uru
kapyiiŋkii pun'à ɲwɔ sèe sèl'e. 
Ka numpilage si wwɔ̀, ka
ɲyɛ̀ge si múgo, ka kuru
si mpyi canbaani woge.



Ɲyɛ ka Kafooŋi Kile si sùpyaŋi yaha Edɛni cikɔɔge e, 
ur'à ku fàa, u s'a ku kàanmucaa.



Maa yi jwo u á: «Mu sí
n-jà raa nte cire puni
yasɛɛre lyî, ŋka mu aha 
bú kapiini ná kacɛnni
ɲcèŋi cige yasɛɛre tà
lyî canŋke ŋkemu i ke, 
mu sí n-sìi n-kwû.» 



Nàŋi mpyi a mɛyi le yatɔɔre puni
na, maa mɛyi le saɲcyɛɛnre puni
na, maa mɛyi le sige yaare puni
na, mà li ta yire yaayi puni i u 
mpyi a tɛgɛfoo ta uye na, ŋgemu
u sí n-yaa ná u e mɛ. 



Ɲyɛ ka Kafooŋi Kile si nàŋi ŋɔ́n'a cùnnɔ. Mà u yaha
puru ŋɔɔmpe na, ka u u u bèeɲcibileni là niŋkin wwû, 
maa kyambyimpe pà tɛ̀g'a lire wyiini tò. Lire 
bèeɲcibileni, Kafooŋi Kile à yaa ceewe, 
mà kan nàŋ'á.



Lire kurugo nɔ̀ŋi sí u tuŋi ná u nuŋi
yaha si mpwɔ u cwoŋi na, pi mú
shuunni si mpyi shin niŋkin.



Kile à sàa diɲyɛ sùpyire kyaa táan
uy'á fo u à u Jyaŋi niŋkinŋi kan

sáraga, ŋgemu ká dá u na ke, urufoo
nùmpanŋke kà ŋkɛ̀ɛge mɛ, ŋka u 

shìŋi niŋkwombaaŋi ta.



Ɔrɔmu Shiinbii 3:23 Sùpyire pun'à kapegigii pyi, lire l'à pi 
nàzhan yige Kile sìnampe e.

Ɔrɔmu Shiinbii 6:23 Ɲyɛ yii li cè na kapiini fwotonte ti ɲyɛ
kwùŋi. Ŋka Kile maha yaage ŋkemu kaan mana wuu ná
wuu Kafooŋi Yesu Kirisita wwoɲɛɛge kurugo ke, kuru ku

ɲyɛ shìŋi niŋkwombaaŋi.

Eburu Shiinbii 9:27 Yii à li cè na sùpyaŋi maha ŋkwû tɔɔgɔ
niŋkin, lire kàntugo Kile maha u yíbe u kapyiiŋkii na.

Efese Shiinbii 2:8,9 Yii li cè na Kile à ɲwɔ yii na, maa yii
shwɔ yii dániyaŋi cye kurugo. Yii yabilimpil'e bà lir'à fworo
mɛ. Kile u à lire pyi yii á mana. Lire ɲyɛ a pyi yii kacɛnŋkii

cye kurugo mɛ, lire e sùpyaŋi wà tufiige sì n-jà uye pêe mɛ.



Ɔrɔmu Shiinbii 10:9,10 Mu aha ɲɛn'a yyére li na ma ɲwɔge
e na Yesu u ɲyɛ Kafooŋi, maa dá li na ná ma zòmbilini puni
i na Kile à u ɲɛ̀ a yige kwùŋi i, mu sí nùmpanŋa ta. Wà ha 

dá Kirisita na u zòŋi na, Kile maha jwo na urufol'à tíi. Wà ha 
yyére li na u ɲwɔge e sùpyire ɲyii na na Yesu u ɲyɛ

Kafooŋi, urufoo sí nùmpanŋa ta.

Yuhana 3:16,17 Kile à sàa diɲyɛ sùpyire kyaa táan uy'á fo
u à u Jyaŋi niŋkinŋi kan sáraga, ŋgemu ká dá u na ke, 

urufoo nùmpanŋke kà ŋkɛ̀ɛge mɛ, ŋka u shìŋi
niŋkwombaaŋi ta. Kile ɲyɛ a u Jyaŋi tun diɲyɛŋi i u pa yoge

kwɔ̀n sùpyire na mɛ. Ŋka u à u tun, bà sùpyire si mpyi si
shwɔ u cye kurugo mɛ.



1 Yuhana 5:11-13 Lire sí li ɲyɛ: Kile à shìŋi niŋkwombaaŋi
kan wuu á, uru shìŋi na ntaa u Jyaŋi cye kurugo. Shin 

maha shin u ɲyɛ ná Jyafooŋi i ke, shìŋi sèe wuŋi na ɲyɛ
urufol'á. Shinŋi u ɲyɛ u ɲyɛ ná u e mɛ, shìŋi sèe wuŋi ɲyɛ
urufol'á mɛ. Yii pi à dá Kile Jyaŋi na ke, mii à ŋge lɛtɛrɛŋi

sémɛ si ntun yii á, bà yii si mpyi si li cè na yii à shìŋi
niŋkwombaaŋi ta mɛ.

